
ELVIRA LAMA FERNANDEZ, deputada provincial do GRUPO SOCIALISTA da Deputación de 
Ourense, en base ó previsto na Lei de Bases Reguladora do Réxime Local, ó artigo 91 e 97, 
entre outros, do R.O.F. e ó Regulamento da Corporación presenta unha MOCIÓN PARA 
ESIXIR AS ADMINISTRACIÓNS COMPETENTES MELLORAS DE CONTROL E XESTIÓN 
DO CICLO DA AUGA  

 
EXPOSICIÓN DE MOTIVOS 

 
A auga e un ben tan escaso, que nos países coma o noso non lle damos a importancia, nin a 
apreciamos como o tesouro que é para outros países. En Galicia, e concretamente na nosa 
provincia atravesada por centos de ríos e regatos e con vilas que contan na súa meirande 
parte, con fermosos cursos fluviais, estamos asistindo impasibles a o deterioro acelerado das 
súas augas. 
 
Este prexuízo que se esta volvendo irreparable, ten moitos protagonistas como as 
administracións locais e provincial como encargadas de velar polo cumprimento das leis medio 
ambientais e tamén os organismos de conca como responsables directos do seu mantemento 
e inspección. Pero o fundamental está nos nosos concellos que son os que administran os 
servizos de saneamento e abastecemento, por si mesmos ou mediante concesión a empresas. 
 
A ninguén se lle escapa, que tamén as diversas actividades humanas domésticas, 
agrogandeiras e industriais, causan efectos destrutivos sobre os ríos e sobre a súa 
biodiversidade e que en épocas estivais acaban por contaminar gravemente encoros e presas 
de abastecemento humano para o consumo diario ou para o lecer. 
 
Estamos de acordo en que os recursos hídricos son fundamentais para a supervivencia de 
tódalas especies, pero creemos firmemente, que de non poñer remedio inmediato estamos a 
converter un prezado recurso, nun grande problema? 
 
Deste xeito podemos ler semana tras semana, novas sobre vertidos ós ríos e regatos, 
depuradoras que non depuran ou están obsoletas, e en determinadas zonas da provincia de 
Ourense unha actividade agrogandeira altamente tóxica e agresiva o territorio que acaba por 
contaminar acuíferos e capas freáticas, e que van parar as concas. 
 
A Xunta de Galicia aumentou o seu canon,  ese que todos os veciños pagamos cada trimestre, 
no ano 2012 mediante Decreto, despois de aprobar una nova  Lei de augas de Galicia no ano 
2010, e que grava o "uso ou consumo real ou potencial da auga de calquera finalidade e 
mediante calquera aplicación, por causa da afección ao medio que a súa utilización puidera 
producir". 
 
A entrada en vigor deste tributo eliminou as exencións que, dende 1993, libraban do 
pagamento do antigo canon de saneamento a, por exemplo, os habitantes de núcleos de 
menos de 2.000 persoas nos usos domésticos. Ademais, grava captacións como pozos ou 
traídas veciñais, construídas con recursos da veciñanza, pero esta suba non arranxou ningún 
dos problemas que seguimos padecendo, na contaminación de ríos e regatos . 
 
Así podemos ler esta semana que a propia Confederación Hidrográfica Miño - Sil vai ter que 
gastar 1.200.0000€ en limpar o encoro das Conchas, cando todos sabemos que o encoro actúa 
de muro de contención de vertidos que se producen quilómetros mais arriba. Ou escoitar como 
o Centro de tratamento de puríns feito na Limia con substanciosos fondos europeos, vai ter que 
pechar por falta produto para tratar, mentres se enchoupa a chaira da Limia de xeito 
incontrolado de puríns que deberían ser correctamente depurados. 
 
Porque xa non podemos mirar para outro lado e deixarlle a fillos e netos uns recursos en 
estado calamitoso, debemos actuar dende tódalas administración, cada unha no ámbito das 
súas competencias. 

Por todo elo é que o Grupo Socialista somete a consideración do Pleno a seguinte: 

PROPOSTA DE ACORDO: 

 

 Instar os concellos da provincia ó estrito control das concesionarias no 
cumprimento das competencias encomendadas no tratamento de saneamento e 
depuración das augas. 

 Esixir de todos os organismos que xestionan o ciclo da auga na provincia de 
Ourense(Confederacións Hidrográficas, Deputación, etc...) o estricto control nas 
medicións e na labores de inspección de vertidos en puntos de risco. 

 Esixir da Xunta de Galicia, a rebaixa do canon a cifras anteriores a lei 9/2010 de 4 
de novembro, por mor do momento de crise estamos a atravesar. 

En Ourense a  26 de febreiro de 2014 
 
 
Asdo.: Elvira Lama Fernández 

